
Byggesak, Alver kommune, gbnr. 188/769, Langheiane, Gjervik ytre.  

Vi viser til e-post frå deg, på vegner av sameiget Knazen, sendt den 03.05.2022. Sameiget ønskjer å 
klage på uforsvarleg og sein sakshandsaming i Alver kommune.  
 
De har ei bratt skråning på dykkar eigedom gbnr. 188/769 og har bede kommunen om å kome på 
synfaring. De kontakta kommunen ved brev den 11.09.2021 og har framleis ikkje fått svar. Den 
10.01.2022 bad de kommunen om å kome på tilsyn. Det går fram av brevet at de opplev problem 
med overvatn. De har ikkje motteke svar. De skriv elles at kommunen ikkje har VA-dokument som 
gjeld for dykkar sameige. Etter dykkar syn har kommunen gjeve byggeløyve på feil grunnlag. De viser 
elles til eit basseng/fordrøyingsanlegg som er prosjektert utan at Knazen er med i berekningane.  
Knazen sameige ber om at tilsyn blir utført av ein anna kommune.  
 
Vi forstår det slik at de er uroa over den bratte skråninga på eigedomen dykkar og at de meiner at 
kommunen burde gjort ei undersøking, før oppføringa av to bustadblokker og rekkehus blei 
godkjent. De meiner skråninga utgjer ein fare for helse og tryggleik.  
 
Tilbakemelding 
Kommunen har plikt til å føre tilsyn i byggesaker jf. pbl. § 25-1. Vidare er det bestemt at kommunen 
skal prioritere tilsyn med «At det er utarbeidet dokumentasjon for oppfyllelse av krav til sikkerhet mot 
naturfarer, jf. byggesaksforskriften § 5-4» jf. byggesaksforskrifta § 15-3.  
 
Vi har ikkje heimel til å pålegge at tilsyn blir utført av ein anna kommune. 
 
Vi har heller ikkje kompetanse til å formelt pålegge kommunen å svare på dykkar brev. Kommunen 
er sjølv pliktig etter lova til å gje svar innan rimeleg tid jf. forvaltningslova § 11 a. Vi set kommunen 
som kopimottakar til dette brevet og vi føreset at kommunen gjev dykk tilbakemelding så snart som 
mogleg. 
 
Saka er avslutta hos oss. 

Med helsing 
 
medunderskrift  
stilling 

  
 
Sunniva Nybøe Førland 
rådgjevar 

